
К ОПУБЛИКОВАНИЮ

КОМИ РЕСПУБЛИКАСА ВЕСЬКӦДЛАН КОТЫРЛӦН
ШУӦМ

Коми Республикаса том йӧз политика комитет йылысь

«Коми  Республикаса  олӧмӧ  пӧртысь  власьт  органъяс  йылысь  да
Коми Республикаса олӧмӧ пӧртысь власьт системаын Коми Республикаса
канму чинъясын уджалысь йӧз йылысь» Коми Республикаса Оланпаслӧн
21 статья серти Коми Республикаса Веськӧдлан котыр шуис:

1.  Вынсьӧдны  Коми  Республикаса  том  йӧз  политика  комитет
йылысь положениесӧ 1 №-а содтӧд серти.

2.  Пыртны  Коми  Республикаса  Веськӧдлан  котырлӧн  ӧткымын
шуӧмӧ вежсьӧмъяс 2 №-а содтӧд серти.

3. Тайӧ шуӧмыс вынсялӧ 2023 вося тӧвшӧр тӧлысь 1 лунсянь.

Коми Республикаса Веськӧдлан котырӧн
Юрнуӧдысьӧс Медводдза вежысь                                                    Э. Ахмеева

Сыктывкар
2022 вося йирым тӧлысь 11 лун
512 №



ВЫНСЬӦДӦМА
Коми Республикаса Веськӧдлан котырлӧн

2022 во йирым тӧлысь 11 лунся № 512 №-а шуӧмӧн
(1 №-а содтӧд)

Коми Республикаса том йӧз политика комитет йылысь
ПОЛОЖЕНИЕ

І. Панас

1. Коми Республикаса том йӧз политика комитет (водзӧ - Комитет)
лоӧ Коми Республикаса олӧмӧ пӧртысь власьт органӧн, коді пӧртӧ олӧмӧ
Коми Республикаын том йӧз политика сфераын канму политика лӧсьӧдӧм
да  збыльмӧдӧм,  нормативнӧй  да  инӧд  боксянь  ладмӧдӧм  да  канму
веськӧдлӧм, Коми Республика мутасын том йӧз политика сфераын канму
услугаяс  сетӧмсӧ котыртӧм  серти уджъяс, а  сідзжӧ лоӧ  Айму дорйигӧн
пӧгибнитӧмаяслысь  паметьсӧ  нэммӧдан сфераын  мероприятиеяс
збыльмӧдны  уполномочитӧм Коми  Республикаса  олӧмӧ  пӧртысь  власьт
органӧн  да  уполномочитӧм  Коми  Республикаса  олӧмӧ  пӧртысь  власьт
органӧн,  коді  координируйтӧ  тайӧ  сфераясын  (юкӧнъясын)  Коми
Республикаса мукӧд олӧмӧ пӧртысь власьт органлысь уджсӧ.

2.  Аслас  уджын  Комитет  кутчысьӧ  Россия  Федерацияса
Оланподулӧ,  федеральнӧй  оланподув  оланпасъясӧ,  федеральнӧй
оланпасъясӧ, Россия Федерацияса мукӧд нормативнӧй инӧда актӧ,  Коми
Республикаса  Оланподулӧ,  Коми  Республикаса  оланпасъясӧ,  Коми
Республикаса мукӧд нормативнӧй инӧда актӧ, а сідзжӧ тайӧ Положениеӧ.

3.  Комитет  збыльмӧдӧ  ассьыс  уджсӧ  кыдзи  веськыда,  сідзи  и
федеральнӧй канму власьт органъяскӧд, Коми Республикаса канму власьт
органъяскӧд, Коми Республикаын меставывса асвеськӧдлан органъяскӧд,
ӧтйӧза  ӧтувъяскӧд  да  мукӧд  организациякӧд  ӧтув  уджалӧмӧн  сылӧн
компетенцияӧ пырысь юалӧмъяс серти.

4.  Комитет  видзӧм  вылӧ  рӧскодсӧ сьӧмӧн  могмӧдӧны Коми
Республикаса республиканскӧй сьӧмкуд сьӧм тшӧт весьтӧ.

5.  Комитет  лоӧ  юридическӧй  кывкутысьӧн,  сылӧн  эм  Коми
Республикаса канму канпаса да коми да роч кывъяс вылын ас нима печать,
урчитӧм  нога  мукӧд  печать,  штамп  да  бланок,  Россия  Федерацияса
оланпастэчас серти восьтан тшӧтъяс.

6.  Комитет  збыльмӧдӧ Коми  Республикаса  торъя  канму
учреждениеяс  серти  учредительлысь  уджъяссӧ да  уджмогъяссӧ,
кутшӧмъясӧс урчитӧма Коми Республикаса Веськӧдлан котырӧн (водзӧ –
Коми Республикаса канму учреждениеяс).

7.  Комитет  лоӧ  Коми  Республикаса  велӧдан,  наука  да  том  йӧз
политика  министерстволысь  инӧд  босьтысьӧн  Комитетлы сетӧм  уджъяс
юкӧнын.

8. Комитетлӧн меститчанін: Сыктывкар.



ІІ. Шӧр могъяс

9. Комитетлӧн уджын шӧр могъясыс:
1)  могмӧдны  том  йӧз  политика  сфералысь  уджалӧм  да  сійӧс

сӧвмӧдӧм серти инӧда, котыртан, сьӧмӧн могмӧданногъяссӧ;
2)  лӧсьӧдны  том  йӧзлы  условиеяс  сы  вылӧ,  медым  найӧ  зіля

пырӧдчисны йӧзкотырлӧн социальнӧй да экономика, политика да культура
олӧмӧ;

3)  збыльмӧдны  канмусянь  отсӧг  сетан  мераяс  да  ладмӧдны  том
йӧзлӧн да челядьлӧн ӧтувъяслысь уджсӧ, кодъяс збыльмӧдӧны ассьыныс
уджнысӧ Коми Республика мутасын;

4) отсавны лӧсялана вузӧс рынокъясын сӧвмӧдны конкуренция;
5)  збыльмӧдны  Айму  дорйигӧн  пӧгибнитӧмаяслысь  паметьсӧ

нэммӧдан сфераын мероприятиеяс.

ІІІ. Канму уджъяс

10.  Медым  пӧртны  олӧмӧ  могъяссӧ,  кутшӧмъясӧс  индӧма  тайӧ
Положениелӧн ІІ юкӧдын, Комитет пӧртӧ олӧмӧ татшӧм канму уджъяс:

1)  дасьтӧ  да  сетӧ  Коми  Республикаса  Юралысьлы,  Коми
Республикаса  Веськӧдлан  котырӧ  Коми  Республикаса  оланпас,  Коми
Республикаса мукӧд инӧда акт бала, сы лыдын том йӧз политика сфераын
канму да дінму уджтасъяс;

2)  дасьтӧ  да  примитӧ  компетенция  серти  том  йӧз  политикаын
юалӧмъяс серти инӧда актъяс;

3)  дасьтӧ  да  сетӧ  Коми  Республикаса  Юралысьлы,  Коми
Республикаса  Веськӧдлан  котырӧ,  Коми  Республикаса  канму  власьт
органъясӧ,  йӧзӧс  юӧртан  средствоясӧ  Коми  Республикаын  том  йӧз
политика сфераын серпас йылысь юӧртан да аналитика материалъяс;

4)  нуӧдӧ  канму  том  йӧз  политика  сфераын  мероприятиеяс,
кутшӧмъясӧс  веськӧдӧма  енбиа  да  водзмӧстчысь  том  йӧзлы  сӧвман
система лӧсьӧдӧм, пикӧ воӧм том йӧзлӧн йӧзкотырӧ пырӧдчӧм, том йӧзӧс
социальнӧй практикаӧ ышӧдӧм вылӧ;

5)  дасьтӧ  да  збыльмӧдӧ  том  йӧзлысь  проектъяс,  нуӧдӧ
мероприятиеяслысь  комплексъяс,  кутшӧмъясӧс  веськӧдӧма  том  йӧзӧс
выльпыртан,  творческӧй,  предпринимательскӧй,  добровольческӧй  уджӧ
ышӧдӧм  вылӧ,  а  сідзжӧ  том  йӧзлысь  гражданскӧй  водзмӧстчӧмсӧ
сӧвмӧдӧм да дзоньвидза оласног нуӧдӧмсӧ лӧсьӧдӧм вылӧ;

6)  пырӧдчӧ  аслас  компетенция  серти  том  йӧзлы  уджтасъяс
дасьтӧмӧ,  тыр  арлыдтӧмъяслӧн  дӧзьӧртӧмлунысь  да  наӧн  инӧд
торкалӧмъясысь  ӧлӧдан  мероприятиеяс  збыльмӧдӧмӧ,  пикӧ  воӧм  тыр
арлыдтӧмъясӧс  социальнӧя  реабилитируйтӧмӧ  да  йӧзкотырын  овны
велӧдӧмӧ, да налысь социальнӧй да инӧда интересъяс дорйӧмӧ;

7)  збыльмӧдӧ  том  йӧзӧс  гражданскӧя  да  чужан  му  радейтны  да
пыдди пуктыны велӧдан,  том йӧз  пӧвстын толерантносьтӧ велӧдан,  том



йӧз  пӧвстын  инӧда,  культурнӧй  да  вежавидзӧмӧн  олӧмын  донаторъяс
лӧсьӧдан,  а  сідзжӧ  ӧтйӧза  олӧмӧ  том  йӧзлӧн  бура  пырӧдчан  формаяс
паськӧдан мераяс;

8)  збыльмӧдӧ  мераяс,  кутшӧмъясӧс  веськӧдӧма  том  йӧзӧс
уджсикасӧ  туйдӧдӧм,  сылысь  олан  планъяс,  карьернӧй  нырччӧмъяс
лӧсьӧдӧм, том йӧзлысь уджалӧм, шойччӧм да прӧст кад котыртӧм вылӧ;

9) нуӧдӧ челядьлӧн да том йӧзлӧн ӧтйӧза ӧтмунӧмлы, том йӧзлы да
студентъяслы водзмӧстчыны отсӧг сетӧм серти удж;

10)  дасьтӧ  да  збыльмӧдӧ  челядьлӧн  да  том  йӧзлӧн  россияса
ӧтмунӧмлы  отсалан  мероприятиеяс  (Коми  Республикаын  сылӧн  дінму
юкӧн);

11)  сетӧ  отсӧг  Коми  Республикаын  челядьлӧн  да  том  йӧзлӧн
россияса ӧтмунӧмлӧн дінму юкӧнлы, сы лыдын канму да муниципальнӧй
учреждениеяскӧд да мукӧд организацияяскӧд ӧтув уджалӧмын;

12)  збыльмӧдӧ  Коми  Республикаын  меставывса  асвеськӧдлан
органъяслысь  челядьлӧн  да  том  йӧзлӧн  россияса  ӧтмунӧмлы  отсалан
юалӧмъяс  серти,  Коми  Республикаын  сылӧн  дінму,  меставывса  да
первичнӧй юкӧнъяслы методика боксянь отсӧг сетӧмсӧ;

13) сетӧ отсӧг челядьлӧн да том йӧзлӧн россияса ӧтмунӧмлы мукӧд
формаясын Россия Федерацияса оланпастэчас серти;

14)  пӧртӧ  олӧмӧ Коми  Республика  мутасын  студенческӧй
отрядъяслы уджсӧ збыльмӧдӧмын канмусянь отсӧг сетан сфераын канму
политика лӧсьӧдӧм да збыльмӧдӧм серти уджъяссӧ;

15)  компетенция серти сетӧ канмусянь отсӧгсӧ Коми Республика
мутасын студенческӧй отрядъяслы уджсӧ сэтшӧм ногӧн збыльмӧдӧмын,
кутшӧмӧс урчитӧма «Коми Республика мутасын студенческӧй отрядъяслы
уджсӧ  збыльмӧдӧмын  канмусянь  отсӧг  сетан  ӧткымын  юалӧм  йылысь»
Коми Республикаса Оланпасӧн;

16)  нуӧдӧ  Коми  Республикаын  канмусянь  отсӧг  босьтысь  том
йӧзлӧн  либӧ  челядьлӧн  дінмукостса,  дінмуса  да  меставывса  ӧтйӧза
ӧтувъяслысь республиканскӧй реестр (водзӧ – республиканскӧй реестр);

17) сетӧ федеральнӧй олӧмӧ пӧртысь власьт органӧ, коді збыльмӧдӧ
том  йӧзлӧн  канму  политика  сфераын  канму  услугаяс  сетӧм  да  канму
эмбурӧн веськӧдлӧм серти уджъяс, кутшӧмъясӧс индӧма «Том йӧзлӧн да
челядьлӧн ӧтйӧза ӧтувъяслы канмусянь отсӧг сетӧм йылысь» Федеральнӧй
оланпаслӧн 13 статьяын, том йӧзлӧн да челядьлӧн ӧтйӧза ӧтувъяс йылысь
тӧдмӧгъяссӧ, кутшӧмъясӧс пыртӧма республиканскӧй реестрӧ;

18)  дасьтӧ  да  збыльмӧдӧ  Коми  Республикаса  дінму  социально-
экономическӧй,  экологическӧй,  демографическӧй,  этнокультурнӧй  да
мукӧд аслыспӧлӧслунсӧ тӧд вылӧ босьтӧмӧн том йӧзлӧн политика сфераын
шӧр нырвизьяс серти дінму уджтасъяс;

19) котыртӧ том йӧзкӧд удж серти специалистъяслысь уджсӧ;
20)  ӧтув  уджалӧ  уджсикасӧ  велӧдан организацияяскӧд  да  вылыс

тшупӧда велӧдан организацияяскӧд  том специалистъясӧс дасьтан, налысь
тӧдӧмлун бурмӧдан да квалификация кыпӧдан юалӧмъяс серти;



21) пӧртӧ олӧмӧ том йӧзлы социальнӧй инфраструктура сӧвмӧдӧм
вылӧ условиеяс лӧсьӧдӧм серти уджъяс;

22) збыльмӧдӧ мероприятиеяс, кутшӧмъясӧс веськӧдӧма том йӧзлӧн
ӧтйӧза ӧтувъяслы отсӧг сетӧм да сӧвмӧдӧм вылӧ;

23) дасьтӧ да вынсьӧдӧ Коми Республикаын том йӧзлӧн положение
йылысь доклад;

24) котыртӧ да пӧртӧ олӧмӧ Коми Республикаын том йӧз политика
збыльмӧдӧм  бӧрся  мониторинг  Коми  Республикаын  том  йӧз  политика
положение йылысь доклад дасьтӧм могысь;

25)  пӧртӧ  олӧмӧ  том  йӧзлысь  республиканскӧй  мероприятиеяс
котыртысьлысь уджъяссӧ;

26) компетенция серти сетӧ Коми Республика мутасын бурвӧчан да
добровольческӧй (волонтёрскӧй) удж нуӧдӧмын канмусянь отсӧг (водзӧ –
добровольческӧй  (волонтёрскӧй)  удж)  сэтшӧм  ногъясӧн,  кутшӧмъясӧс
урчитӧма  «Коми  Республика  мутасын  бурвӧчан  да  добровольческӧй
(волонтёрскӧй)  удж  нуӧдӧмын  канмусянь  отсӧг  сетӧм  йылысь»  Коми
Республикаса  Оланпасӧн  да  сы  серти  примитӧм  Коми  Республикаса
нормативнӧй инӧда актъясӧн;

27)  пӧртӧ  олӧмӧ  бурвӧчан  да  добровольческӧй  (волонтёрскӧй)
уджъяс нуӧдӧмын канмусянь отсалан сфераын канму политика лӧсьӧдӧм
да збыльмӧдӧм серти уджъяс;

28)  дасьтӧ  да  збыльмӧдӧ  Коми  Республикаса  канму  уджтасъяс
(уджтасувъяс),  кӧні  эмӧсь  мероприятиеяс,  кутшӧмъясӧс  веськӧдӧма
добровольчество  (волонтёрство)  нуӧдӧмын  отсӧг  сетӧм  вылӧ,
национальнӧй  да  дінму  социально-экономическӧй,  экологическӧй,
культурнӧй да мукӧд аслыспӧлӧслунсӧ тӧд вылӧ босьтӧмӧн;

29)  сетӧ  отсӧг  муниципальнӧй  уджтасъяс  (уджтасувъяс)
збыльмӧдӧмын, кӧні эмӧсь мероприятиеяс, кутшӧмъясӧс веськӧдӧма Коми
Республикаын  добровольчество  (волонтёрство)  нуӧдӧмын  отсӧг  сетӧм
вылӧ;

30)  компетенция серти сетӧ отсӧг добровольческӧй (волонтёрскӧй)
удж  котыртысьяслы,  добровольческӧй  (волонтёрскӧй)  организацияяслы,
сы  лыдын  канму  да  муниципальнӧй  учреждениеяскӧд  да  мукӧд
организациякӧд  налӧн  ӧтувъя  уджын,  социальнӧй  нырвизя  абу
коммерческӧй  организацияяслы,  канму  да  муниципальнӧй
учреждениеяслы,  кодъяс  сетӧны  доброволечьяслы  (волонтёръяслы),
добровольческӧй (волонтёрскӧй) удж котыртысьяслы да добровольческӧй
(волонтёрскӧй)  организацияяслы  котыртан,  юӧртан,  методическӧй  да
мукӧд отсӧг;

31)  збыльмӧдӧ  добровольческӧй  (волонтёрскӧй)  уджӧн  йӧзӧс
паськыда тӧдмӧдӧм серти уджсӧ;

32)  методика  боксянь  могмӧдӧ  Коми  Республикаын  меставывса
асвеськӧдлан  органъясӧс  да  отсалӧ  налы  Коми  Республикаын
муниципальнӧй юкӧнъяслӧн мутасъясын добровольчество (волонтёрство)
сӧвмӧдан мераяс дасьтӧмын да збыльмӧдӧмын;



33) отсалӧ том гражданалы удж вылӧ пыран условиеяс лӧсьӧдӧмын;
34) отсалӧ том семьялы отсалӧм, ёнмӧдӧм, дорйӧм, традиционнӧй

семейнӧй донаторъяс видзӧм, бать-мамӧс пыдди пуктӧмсӧ кыпӧдӧм вылӧ
веськӧдӧм мероприятиеяс збыльмӧдӧмын;

35) сетӧ том семьяяслы олан условиеяс бурмӧдӧм вылӧ социальнӧй
мынтӧмъяс;

36) котыртӧ да гуалӧ  Айму дорйигӧн пӧгибнитӧмаяслысь  гуавтӧм
шойяс,  мый  аддзӧмаӧсь  Россия  Федерация  мутасын  корсьысян  уджъяс
нуӧдігӧн,  Коми  Республика  мутасын  меститчысь  воинскӧй  часьтъяслӧн
пырӧдчӧмӧн;

37)  примитӧ  Айму  дорйигӧн  пӧгибнитӧмаяслысь  шойяс  выльысь
гуалӧмсӧ котыртӧм да нуӧдӧм йылысь помшуӧм;

38)  примитӧ  Айму  дорйигӧн  пӧгибнитӧмаяслысь  аддзӧм  гуавтӧм
шойяссӧ гуалӧм йылысь помшуӧм, найӧс вуджӧдӧм да сы бӧрын гуалӧм
йылысь помшуӧм, Айму дорйигӧн пӧгибнитӧмаяслысь гуавтӧм шойяссӧ кӧ
аддзӧма  му  участокъяс  (му  участокъяслӧн  юкӧн)  вылысь,  кутшӧмъясӧс
инӧд  серти  кутысьясӧн  лоӧны  граждана  да  (либӧ)  юридическӧй
кывкутысьяс;

39) примитӧ тӧдтӧм воинскӧй гуяс вуджӧдӧм йылысь помшуӧм, сы
лыдын  став  случай  дырйи,  кор  тӧдтӧм  воинскӧй  гуяссӧ  аддзӧма
гражданалӧн да (либӧ)  юридическӧй кывкутысьяслӧн му участокъяс (му
участокъяслӧн юкӧн) вылысь, тӧдтӧм воинскӧй гуяс найӧс аддзан местаын
видзӧм  йылысь  помшуӧм  сэк,  кор  найӧс  аддзӧма  му  участокъяс  (му
участокъяслӧн юкӧн) вылысь, кутшӧмъяс оз лоны  гражданалӧн да (либӧ)
юридическӧй кывкутысьяслӧн;

40)  могмӧдӧ  Айму  дорйигӧн  пӧгибнитӧмаяслысь  шойяс  гуысь
лэптан мероприятиеяс нуӧдӧм;

41)  могмӧдӧ Айму дорйигӧн пӧгибнитӧмаяслысь шойяссӧ гуалӧм
(выльысь гуалӧм) серти став колана мероприятиеяс нуӧдӧмсӧ;

42)  ӧтув  уджалӧ  федеральнӧй  канму  власьт  органъяскӧд,  Коми
Республикаын  меставывса  асвеськӧдлан  органъяскӧд,  ӧтйӧза-канму
ӧтувъяскӧд,  ӧтйӧза  ӧтувъяскӧд,  кодъясӧс  уполномочитӧма нуӧдны
корсьысян  уджъяс,  Айму  дорйигӧн  пӧгибнитӧмаяслысь  паметьсӧ
нэммӧдан юалӧмъяс серти;

43)  лӧсьӧдӧ  Айму  дорйигӧн  пӧгибнитӧмаяслысь нимъяс
лыддьӧдлан  списокъяс,  кодъяслысь  шойяссӧ  гуалӧма  Коми  Республика
мутасын меститчысь воинскӧй гуясын;

44) сетӧ олан жыр ньӧбӧм либӧ ас оланін объект стрӧитӧм вылӧ том
семьяяслы  социальнӧй  мынтӧмъяс  вылӧ  муниципальнӧй  районъяслӧн,
муниципальнӧй  да  кар  кытшъяслӧн  сьӧмкудъясӧ  Коми  Республикаса
республиканскӧй сьӧмкудйысь субсидияяс;

45) нуӧдӧ Коми Республика мутасын том йӧзлӧн политика сфераын
федеральнӧй  торъя  мога  уджтасъяс  збыльмӧдӧм  вылӧ  веськӧдӧм
мероприятиеяс;



46) дасьтӧ да сетӧ Коми Республикаса сьӧм овмӧс министерствоӧ
том  йӧз  политика  вылӧ  рӧскод  юкӧнын  Коми  Республикаса
республиканскӧй сьӧмкуд лӧсьӧдӧм серти вӧзйӧмъяс;

47) пӧртӧ олӧмӧ Коми Республикаса республиканскӧй сьӧмкудйысь
сьӧмӧн  медшӧр  вӧдитчысьлысь  да  сьӧм  босьтысьлысь  уджъяссӧ  сьӧм
юкӧнын,  мыйта  урчитӧма  Комитет,  Коми  Республикаса  канму
учреждениеяс сьӧмӧн могмӧдӧм вылӧ да Комитетлы индӧм уджъяс олӧмӧ
пӧртӧм вылӧ;

48) оланпастэчас серти кырымалӧ Коми Республикаын меставывса
асвеськӧдлан  органъяскӧд  Коми  Республикаса  республиканскӧй
сьӧмкудйысь  сьӧмкудкостса  трансфертъяс,  субсидияяс  сетӧм  йылысь
артмӧдчӧмъяс;

49)  пӧртӧ  олӧмӧ  Коми  Республикаса  канму  могъяс  вылӧ
Комитетлӧн уджалан сфераын да сылы сетӧм уджъяс збыльмӧдӧм вылӧ
вузӧс, уджъяс, услугаяс ньӧбӧм серти канму заказчиклысь уджъяссӧ;

50) Коми Республикаса канму могъяс вылӧ вузӧс, уджъяс, услугаяс
ньӧбигӧн, кутшӧмъяслӧн канму заказчикӧн лоӧ Комитет, могмӧдӧ донъяс
да  вузӧс  номенклатура  (услуга  сикасъяс)  серти  мониторинг  нуӧдӧмсӧ,
индӧм  закупкаяс  прогнозируйтӧмсӧ,  планируйтӧмсӧ,  бюджетируйтӧмсӧ,
контрактациясӧ  да  администрируйтӧмсӧ  оланпастэчасӧн  урчитӧм
пӧрадокын;

51)  нуӧдӧ  мобилизационнӧй  дасьлун  да  мобилизация,  воинскӧй
учёт  да  Комитетса  уджалысьясӧс,  кодъяс  лыддьысьӧны  запасын,
бронируйтӧм  серти  мероприятиеяс,  ладмӧдӧ  Коми  Республикаса  канму
учреждениеясын  мобилизационнӧй  дасьлун,  воинскӧй  учёт  да
бронируйтӧм серти мероприятиеяссӧ да видзӧдӧ на бӧрся;

52)  нуӧдӧ  гражданаӧс  дорйӧм  серти  мероприятиеяс  Коми
Республикаын  гражданаӧс  дорйӧмсӧ  котыртӧм  да  нуӧдӧм  йылысь
положение серти, кутшӧмӧс вынсьӧдӧма Коми Республикаса Юралысьлӧн
2008 во йирым тӧлысь 13 лунся 97 №-а Индӧдӧн;

53) нуӧдӧ Комитетын гуся юӧртан ресурсъяс, сы лыдын аспасъяс, а
сідзжӧ  тӧдмӧгъяс,  кутшӧмъяс  лоӧны  канму  гусяторйӧн,  дорйӧм  серти
мероприятиеяс;

54)  нуӧдӧ  Комитетын  юӧр  техническӧя  дорйӧм  серти
мероприятиеяс,  ладмӧдӧ,  видзӧдӧ  да  методика  боксянь  могмӧдӧ  Коми
Республикаса канму учреждениеясын юӧр техническӧя видзӧмсӧ;

55)  нуӧдӧ  терроризмысь  да  экстремизмысь  ӧлӧдӧм  серти,  наысь
бӧртасъяс  чинтӧм  серти  мероприятиеяссӧ  Коми  Республикаын
терроризмлы паныд удж нуӧдысь комиссиялӧн помшуӧмъяс серти;

56)  котыртӧ  да  збыльмӧдӧ  Коми  Республикаын  терроризм
идеологиялы паныд удж нуӧдан комплекснӧй план серти мероприятиеяс да
Коми  Республика  мутасын  терроризм  идеологиялы  паныд  удж  нуӧдӧм
серти мукӧд мероприятие;

57) нуӧдӧ Комитетын, Коми Республикаса канму учреждениеясын
пӧжарысь видзчысян мераясӧн могмӧдӧм серти мероприятиеяс;



58)  нуӧдӧ  «Удж видзан  юкӧнын ӧткымын юалӧм йылысь»  Коми
Республикаса Веськӧдлан котырлӧн 2008 во тӧвшӧр тӧлысь 29 лунся 16 №-
а шуӧмӧн индӧм компетенция серти Коми Республика мутасын удж видзан
юкӧнын  канму  политикаын  медшӧр  нырвизьяс  збыльмӧдӧм  серти
мероприятиеяс;

59)  могмӧдӧ  Коми  Республикаса  Юралысьлысь  да  Коми
Республикаса  Веськӧдлан  котырлысь  тшӧктӧмъяс  колана  ногӧн
збыльмӧдӧмсӧ, кутшӧмъясӧс сетӧма Россия Федерацияса Президентлысь
тшӧктӧмъяссӧ да индӧдъясӧ олӧмӧ пӧртӧм могысь, Комитетлӧн уджалан
сфераӧ  пыртӧм  юалӧмъяс  серти  «Россия  Федерацияса  Президентлӧн
тшӧктӧмъяс  да  индӧдъяс  олӧмӧ  пӧртӧм  котыртӧмсӧ  бурмӧдан  мераяс
йылысь» Россия Федерацияса Президентлӧн 2011 во рака тӧлысь 28 лунся
352 №-а Индӧд збыльмӧдӧм серти;

60)  примитӧ гражданаӧс, могмӧдӧ объективнӧя, быд боксянь да ас
кадӧ Комитетлӧн уджалан сфераӧ пыртӧм юалӧмъяс серти гражданалысь
шыӧдчӧмъяс  видлалӧмсӧ,  примитӧ  на  серти  помшуӧмъяс  Россияса
Федерацияса  оланпастэчас  серти  да  ыстӧ  шыӧдчысьяслы  вочакывъяссӧ
Россия Федерацияса оланпастэчасӧн урчитӧм кадколастӧ;

61)  збыльмӧдӧ  Коми  Республикаса  Юралысьлӧн,  Коми
Республикаса Веськӧдлан котырлӧн помшуӧмъяс серти мукӧд удж.

ІV. Канму услугаяс

11.  Тайӧ  Положениелӧн  ІІ  юкӧдын  индӧм  могъяс  збыльмӧдӧм
могысь Комитет сетӧ татшӧм канму услуга:

социальнӧй  нырвизя  абу  коммерческӧй  организацияясӧн  йӧзлы
колана услугаяс сетан ногтуйсӧ донъялӧм.

V. Инӧдъяс

12.  Урчитӧм  уджалан  сфераясын  канму  уджъяс  олӧмӧ  пӧртӧм,
канму услугаяс сетӧм могысь Комитет вермӧ:

1)  корны  да  босьтны  Коми  Республикаса  канму  власьт
органъяссянь, Коми Республикаын меставывса асвеськӧдлан органъяссянь,
учреждениеяссянь,  организацияяссянь,  чина  йӧзсянь,  гражданасянь  юӧр,
кутшӧмъяс колӧны Комитетлӧн уджалан сфераӧ пырысь юалӧмъяс серти
помшуӧмъяс примитӧм вылӧ;

2)  урчитӧм  пӧрадокын  корны  наука,  туялан  да  мукӧд
организацияӧс, учёнӧйясӧс, экспертъясӧс да специалистъясӧс Комитетлӧн
уджалан сфераӧ пырысь юалӧмъяс видлалігӧн;

3)  котыртны  Комитетлӧн  компетенцияӧ  пыртӧм  юалӧмъяс  серти
колана туялӧмъяс, испытаниеяс, экспертизаяс, анализъяс да донъялӧмъяс, а
сідзжӧ наука туялӧмъяс нуӧдӧмсӧ;



4) котыртны Комитетлӧн уджалан сфераӧ пырысь юалӧмъяс серти
координационнӧй,  сӧвещательнӧй  да  экспертнӧй  органъяс  (сӧветъяс,
комиссияяс да уджалысь группаяс, коллегияяс);

5) вӧзйыны сетны Коми Республикаса канму учреждениеясысь да
мукӧд велӧдан да наука организацияясысь уджалысьяслы, кодъяс нуӧдӧны
том йӧз политика сӧвмӧдӧмкӧд йитчӧм уджсӧ, Коми Республикаса канму
наградаяс, а сідзжӧ Россия Федерацияса ведомственнӧй наградаяс;

6) лӧсьӧдны ведомствоса наградаяс да ведомствоса ошкӧмъяс.

VІ. Удж котыртӧм

13.  Комитетӧн  юрнуӧдӧ  Комитетӧн  веськӧдлысь,  кодӧс  Коми
Республикаса  Веськӧдлан  котырӧн  Юрнуӧдысьлӧн  вӧзйӧм  серти  индӧ
чинӧ Коми Республикаса Юралысь да мездӧ чинысь Коми Республикаса
Юралысь.

14. Комитетӧн Веськӧдлысь:
1) ӧткӧн юрнуӧдӧ Комитетлӧн уджӧн да ачыс кывкутӧ Комитетлы

сетӧм могъяс да уджъяс збыльмӧдӧм вӧсна;
2)  вынсьӧдӧ  Комитетлысь  тэчассӧ,  Комитетлӧн  тэчас  юкӧдувъяс

йылысь  положениеяссӧ,  а  сідзжӧ  Комитетса  уджалысьяслысь  чина
уджаланартъяссӧ да чина инструкцияяссӧ;

3) вынсьӧдӧ Комитетлысь сьӧмкуд сметасӧ сьӧмкуд ассигнование
мындаын,  мыйта  урчитӧма  Коми  Республикаса  республиканскӧй
сьӧмкудйын ӧні финансӧвӧй во вылӧ;

4)  вынсьӧдӧ  Комитетын  уджалысьяслӧн  штат лыд  да  уджысь
мынтысян фонд урчитӧм серти Комитетлысь штатнӧй расписаниесӧ;

5)  сетӧ  Коми  Республикаса  сьӧм  овмӧс  министерствоӧ  лӧсялана
финансӧвӧй  во  вылӧ  Коми  Республикаса  республиканскӧй  сьӧмкуд
лӧсьӧдӧм  да  Комитет,  Коми  Республикаса  канму  учреждениеяс  сьӧмӧн
могмӧдӧм серти вӧзйӧмъяс;

6) оланпастэчас серти вӧдитчӧ финансӧвӧй средствоясӧн урчитӧм
ассигнование мындаын, мыйта урчитӧма Комитетлы лӧсялана финансӧвӧй
во  вылӧ  Коми  Республикаса  республиканскӧй  сьӧмкудйын,  а  сідзжӧ
Комитетлы сетӧм эмбурӧн;

7)  канму  гражданскӧй  служба  йылысь  Россия  Федерацияса
оланпастэчас  да  Коми  Республикаса  оланпастэчас  серти  решайтӧ
Комитетын канму гражданскӧй служба нуӧдӧмкӧд йитчӧм юалӧмъяссӧ;

8)  решайтӧ  Комитетса  уджалысьяс  да  канму  учреждениеясса
юрнуӧдысьяс серти ошкан мераясӧн да дисциплинарнӧя мыждан мераясӧн
вӧдитчан юалӧмъяс оланпастэчас серти;

9)  урчитӧм  пӧрадокын  сетӧ  урчитӧм  уджалан  сфераын  ыджыд
вермӧмъясысь  гражданалы  да  юридическӧй  кывкутысьяслы
ведомственнӧй наградаяс да ведомственнӧй ошкӧмъяс;

10)  урчитӧм  пӧрадокын  кырымалӧ  сёрнитчӧмъяс,  артмӧдчӧмъяс,
канму контрактъяс урчитӧм уджмогъяс серти;



11)  урчитӧм  пӧрадокын  индӧ  чинӧ  да  мездӧ  чинысь  Комитетса
уджалысьясӧс,  Коми  Республикалӧн  канму  учреждениеясса
юрнуӧдысьясӧс;

12)  эсканпастӧг  петкӧдлӧ  Комитетсӧ Коми  Республикаса  олӧмӧ
пӧртысь власьт органъяскӧд, Коми Республикаса канму органъяскӧд, Коми
Республикаын меставывса асвеськӧдлан органъяскӧд да организацияяскӧд
йитӧдъясын,  ёрдын,  сетӧ  эсканпасъяс,  урчитӧм  пӧрадокын  восьтӧ
банкъясын  Комитетлысь тшӧтъяс,  вӧчӧ  сделкаяс  да  оланпастэчасӧн
урчитӧм мукӧд юридическӧй вӧчӧмтор;

13)  примитӧ гражданаӧс, могмӧдӧ объективнӧя, быд боксянь да ас
кадӧ Комитетлӧн уджалан сфераӧ пыртӧм юалӧмъяс серти гражданалысь
шыӧдчӧмъяс  видлалӧмсӧ,  примитӧ  на  серти  помшуӧмъяс  Россияса
Федерацияса оланпастэчас серти да Россия Федерацияса оланпастэчасӧн
урчитӧм кадколастӧ ыстӧ шыӧдчысьяслы вочакывъяссӧ;

14) збыльмӧдӧ мукӧд уджмог Россия Федерацияса оланпастэчас да
Коми Республикаса оланпастэчас серти.

15. Комитетӧн Веськӧдлысьлӧн эм вежысь, кодӧс индӧны чинӧ да
мездӧны  чинысь  Россия  Федерацияса  оланпастэчасӧн  да  Коми
Республикаса оланпастэчасӧн урчитӧм пӧрадокын.

Комитетӧн  веськӧдлысьӧс  вежысь  Комитет  нимсянь  уджалӧ
эсканпастӧг Комитетӧн веськӧдлысьӧн индӧм могъяс да кывкутана могъяс
серти.

Сэк,  кор  Комитетӧн  веськӧдлысьыс  недыр  кад  чӧж  абу,  сылысь
кывкутана  могъяссӧ  збыльмӧдӧ  Комитетӧн  веськӧдлысьӧс  вежысь
Комитетӧн веськӧдлысьлӧн помшуӧм серти.

Сэк,  кор  Комитетӧн  веськӧдлысьлӧн  чиныс  прӧст,  Комитетӧн
веськӧдлысьлысь  кывкутана  могъяс  сетӧм  йылысь  помшуӧмсӧ  примитӧ
Коми  Республикаса  Веськӧдлан  котырӧн  Юрнуӧдысьлӧн  вӧзйӧм  серти
Коми Республикаса Юралысь.

16. Коми  Республикаса  Веськӧдлан  котыр  индӧ  Комитетса
уджалысьяслысь медыджыд штат лыдсӧ.

17.  Комитетлӧн  пытшкӧсса  уджыс  индыссьӧ  Комитетлӧн
Уджаланарт серти.



Коми Республикаса Веськӧдлан котырлӧн
2022 во йирым тӧлысь 11 лунся 512 №-а шуӧм дорӧ

2 №-а СОДТӦД

Коми Республикаса Веськӧдлан котырлӧн 
ӧткымын шуӧмӧ пыртӧм

ВЕЖСЬӦМЪЯС 

1.  «Коми  Республикаса  велӧдан,  наука  да  том  йӧз  политика
министерство йылысь» Коми Республикаса Веськӧдлан котырлӧн 2016 во
вӧльгым тӧлысь 1 лунся 520 №-а шуӧмын:

1) нимсӧ гижны тадзи:
«Коми Республикаса велӧдан да наука министерство йылысь»;
2)  1  пунктын  «,  наука  да  том  йӧз  политика»  кывъяс  вежны «да

наука» кывъясӧн;
3)  Коми  Республикаса  велӧдан,  наука  да  том  йӧз  политика

министерство  йылысь  положениеын,  мый  вынсьӧдӧма  шуӧмӧн  (1  №-а
содтӧд), (водзӧ - Положение):

а) нимсӧ гижны тадзи:
«Коми  Республикаса  велӧдан  да  наука  министерство  йылысь

Положение»;
б) 1 пунктсӧ гижны тадзи:
«1.  Коми  Республикаса  велӧдан  да  наука  министерство  (Коми

Республикаса  велӧдан  министерство)  (водзӧ  -  Министерство)  лоӧ  Коми
Республикаса  олӧмӧ  пӧртысь  власьт  органӧн,  коді  збыльмӧдӧ  Коми
Республикаын  велӧдан,  быдтан,  тӧрасян  да  тӧждысян  да  наука  удж
сӧвмӧдан сфераын канму политика лӧсьӧдӧм да збыльмӧдӧм, нормативнӧй
да  инӧд боксянь ладмӧдӧм да  канмусянь веськӧдлӧм,  Коми Республика
мутасын велӧдан да  быдтан сфераын канму услугаяс  сетӧмсӧ котыртӧм
серти уджъяссӧ, а сідзжӧ лоӧ Коми Республикаса уполномочитӧм олӧмӧ
пӧртысь  власьт  органӧн,  коді  Коми  Республика  мутасын  збыльмӧдӧ
Россия  Федерацияӧн  сетӧм  уджмогъяс  велӧдан  да  учёнӧй  степеньяс,
учёнӧй  званиеяс  йылысь  документъяс  эскӧдан  сфераын,  челядьӧс
шойччӧдан  да  налысь  дзоньвидзалун  бурмӧдан  сфераын  Коми
Республикаса  уполномочитӧм  олӧмӧ  пӧртысь  власьт  органӧн,  коді  тайӧ
нырвизьясын  ладмӧдӧ  Коми  Республикаса  олӧмӧ  пӧртысь  власьт
органъяслысь уджсӧ.»;

в) 9 пунктын:
2 пунктулын «да том йӧз политика сфера» кывъяс киритны;
4 пунктулын «да том йӧз» кывъяс киритны;
5 пунктув киритны;
г) 10 пунктын:
2 пунктулын «да том йӧз политика» кывъяс киритны;
4 пунктулын «,  быдтан да том йӧз политика» кывъяс вежны «да

быдтӧм» кывъясӧн;



8 пунктувса «в» пунктув киритны;
17 пунктулын «, наука удж да том йӧз политика сӧвмӧдӧм» кывъяс

вежны «да наука удж сӧвмӧдӧм» кывъясӧн;
18 пунктув киритны;
22 пунктулын «, наука удж да том йӧз политика сӧвмӧдӧм» кывъяс

вежны «да наука удж сӧвмӧдӧм» кывъясӧн;
36 пунктув гижны тадзи:
«36)  пырӧдчӧ  Коми  Республика  мутасын  добровольчество

(волонтёрство) сфераын канму политика збыльмӧдӧмӧ;»;
361-427 пунктувъяс киритны;
 55 пунктулын «, наука удж да том йӧз политика сӧвмӧдӧм» кывъяс

вежны «да наука удж сӧвмӧдӧм» кывъясӧн;
д) 12 пунктса 5 пунктулын «да том йӧз политика» кывъяс киритны;
е)  13 пунктын «,  наука да том йӧз политика» кывъяс вежны «да

наука» кывъясӧн;
ж) 17 пунктса 10 пунктув киритны;
з) Коми Республикаса канму учреждениеяслӧн лыддьӧгын, кодъяс

серти  Коми  Республикаса  велӧдан,  наука  да  том  йӧз  политика
министерство  збыльмӧдӧ  учредительлысь  уджъяссӧ  да  уджмогъяссӧ
(Положение дорӧ содтӧд):

нимын «,  наука да  том йӧз  политика» кывъяс вежны «да наука»
кывъясӧн;

26 пунктын «, наука да том йӧз политика» кывъяс вежны «да наука»
кывъясӧн.

2.  «Коми  Республикаса  велӧдан,  наука  да  том  йӧз  политика
министерстволысь  уджсӧ  могмӧдан  шӧрин»  Коми  Республикаса  канму
казённӧй учреждение лӧсьӧдӧм йылысь» Коми Республикаса Веськӧдлан
котырлӧн 2013 во кӧч тӧлысь 2 лунся 327 №-а шуӧмын:

нимын,  водзкывйын,  1  да  2  пунктъясын  «,  наука  да  том  йӧз
политика» кывъяс вежны «да наука» кывъясӧн.


